
Усуботу 7 студзеня 2017 го�
да ў Нью�Ёрку адыйшоў у
вечнасьць выбітны дзеяч

беларускай грамады ў Амэрыцы
сп. Антон Шукелойць.

Антон Шукелойць нарадзiўся
ў 1915 годзе на Ашмяншчыне (ху�
тар Якелёўшчына) у сялянскай
сям’і. Ён атрымаў адукацыю ў Аш�
мянскай гiмназiі й Вiленскiм унi�
вэрсытэце імя Сьцяпана Батуры. У
1931 годзе ён браў удзел у пера�
пісе насельніцтва, падчас якога по�
руч з аднадумцамі – беларускімі
гімназістамі – запісваў нацыя�
нальнасьць не па “мове пацераў”,
а па мове штодзённага ўжытку.
Вынік па Ашмянскім павеце не
спадабаўся тагачасным польскім
уладам, і Антон Шукелойць быў
пакараны адтэрміноўкаю матуры
на год. Гэтую падзею сп. Шуке�
лойць лічыў пачаткам сваёй нацы�
янальнай і палітычнай дзейнасьці.

Паступіўшы ў Віленскі ўнівэрсы�
тэт, сп. Шукелойць займаўся вы�
вучэньнем беларускай этнаграфii,
сьпяваў у студэнцкiм хоры пад
кiраўнiцтвам Рыгора Шырмы, быў
сябрам партыі беларускіх эсэраў.
У студэнцкія часы працаваў ва
ўнівэрсытэцкім этнаграфічным
музэі, выяжджаў для збору матэ�
рыялаў у розныя мясьціны Вілен�
шчыны.

У 1939—1941 гг. ствараў бе�
ларускiя школы на Ашмяншчыне.
Быў школьным iнспэктарам�мэта�
дыстам і настаўнiкам беларускай
сярэдняй школы. Выбiраўся дэпу�
татам гарадзкога савету. На са�
мым пачатку вайны ён быў арыш�
таваны як “ненадзейны антыса�
вецкі элемэнт”, трапіў у турму ў
Вялейцы, пасьля быў перакінуты ў
Крупкі. Падчас налёту нямецкай
авiяцыi яму ўдалолся ўцячы.

У пэрыяд нямецкай акупацыi
сп. Шукелойць знаходзіўся ў Мен�
ску, браў удзел у спробах наладж�
ваньня беларускіх арганізацыяў і
беларускага культурніцкага жыць�
ця. Працаваў у аддзеле культуры i
асьветы гарадзкой управы, у архi�
ве ЗАГСу, быў дырэктарам гiста�
рычнага музэю. Ён меў непасрэд�
нае дачыненьне да ўратаваньня
славутай іконы Маці Божае Мен�
скае, якая была неўзабаве адрэс�
таўраваная мастаком Віерам і пе�
рададзеная духовым уладам у ка�
тэдральны сабор у Менску. Ён за�
гадваў аддзелам краязнаўства ў
Беларускім Культурным Згурта�
ваньні і быў школьным інспэкта�
рам пры аддзеле адукацыі Бела�
рускай Цантральнай Рады. Быў
удзельнікам Другога Ўсебеларус�

кага Кангрэсу ў Менску ў 1944
годзе. 

У 1944 годзе сп. Шукелойць
выехаў у Нямеччыну, дзе пасьля
вайны працаваў у школах пры ля�
герох перамешчаных асобаў (ды�
пі), імкнуўся адшукаць сьляды вы�
везеных нацыстамі зь Беларусі
культурных каштоўнасьцяў. Выву�
чаў археалёгію ва ўнівэрсытэце
UNRRA і Вольным украінскім уні�
вэрсытэце ў Мюнхэне.

У 1952 годзе пераехаў у ЗША,
дзе актыўна удзельнічаў у розных
беларускіх арганізацыях Нью�Ёр�
ку і ваколіцаў, у працы Рады БНР,
Беларуска�Амэрыканскага Задзі�
ночаньня, Фундацыі Крэчэўскага і
рэдакцыі газэты “Беларус”. У
1975—2007 гг. сп. Шукелойць уз�
начальваў Беларуска�Амэрыкан�
скае Задзiночаньне (БАЗА). Пра�
цяглы час ён быў сябрам рэдкале�
гіі газэты “Беларус”. Напрыканцы
1960�х — пачатку 1970�х гг. быў
дырэктарам беларускай школы ў
Нью�Ёрку.

Ён быў аўтарам шматлікіх ар�
тыкулаў, успамінаў, нэкралёгаў,
што былі апублікаваныя ў газэтах
“Бацькаўшчына” і “Беларус”. Быў
сябрам Рады БНР і сябрам Бела�
рускага Iнстытуту Навукі й Мас�
тацтва ў Нью�Ёрку, быў вялікім
прыяцелем Беларускага�Амэрыка�
нскага Згуртаваньня “Пагоня” і
браў удзел у шматлікіх імпрэзах
арганізацыі.

Управа Беларуска�Амэрыканс�
кага Згуртаваньня “Пагоня” смут�
куе з нагоды сьмерці заслужонага
дзеяча беларускай грамады ў Злу�
чаных Штатах.

Віталь ЗАЙКА

Антон ШУКЕЛОЙЦЬ
(19.07.1915 – 07.01.2017)

Студзеньскі сход Згуртаваньня ““ППааггоонняя””

Усуботу, 14�га студзеня, у Доме
Маракоў на Мангэтане прай�
шоў чарговы студзеньскі сход

Згуртаваньня “Пагоня”. Напачатку
старшыня сп. Віталь Зайка паведаміў
пра сыход з жыцьця выбітнага дзеяча
беларускай грамады ў Амэрыцы, прыя�
целя Згуртаваньня “Пагоня”, шматга�
довага старшыні Беларуска�Амэрыка�
нскага Задзіночаньня сп. Антона Шу�
келойця. Ягоная памяць была ўшанава�
ная хвілінай цішы. Затым сп. Зайка рас�
павёў для тых, што першы раз прыйшлі
на сход, пра мэты, прынцыпы, а такса�
ма пра дзейнасьць Згуртаваньня “Паго�
ня”. Ён адзначыў, што “Пагоня” зьяў�
ляецца грамадзкай арганізацыяй і зай�
маецца культурніцкай, палітычнай і да�
памаговай дзейнасьцю, імкнецца аб’яд�
ноўваць беларусаў, асабліва моладзь,
што апынулася ў Злучаных Штатах. 

Пасьля з гутаркай пра досьвед вы�
бару спэцыяльнасьці й пошуку працы ў
Амэрыцы выступілі прамоўцы, што па�
гадзіліся падзяліцца сваімі ведамі ў ме�
жах сэрыі сэмінараў, што сталі трады�
цыйнымі для сходаў “Пагоні”. 

Першым выступіў сп. Анатоль Ця�
ценькін. Ён распавёў пра сябе, свой за�
нятак да пераезду ў ЗША, што быў тан�
цорам і шмат езьдзіў па сьвеце пакуль
не атрымаў траўму. Цяпер ён займаец�
ца продажамі празь сеціва і зьяўляецца
трэйдарам – гандляром акцыямі. Сп.
Цяценькін распавёў пра агульныя
прынцыпы выбару прафэсіі й пошуку
працы, якія ён сам для сябе засвоіў, і
якія, на ягоную думку, могуць быць ка�
рысныя тым, хто пачынае сваё “пра�
цоўнае жыцьцё” ў ЗША. “Часта людзі,
што прыяжджаюць, бяруцца за працу,
якая трапляецца першай, потым яна

засмоктвае, чалавек прызвычайваецца
да яе. Трапіўшы ў такую “зону камфор�
ту” – старайцеся выйсьці зь яе. Для гэ�
тага трэба матывацыя, вера ў сябе і –
веды.” Сп. Цяценькін распавёў, што ён
мае дзьве інтэрнэт�крамы, на amazon і
еbay. Гэта досыць прыбытковы бізнэс,
у сеціве тысячы й мільёны пакупнікоў,
і, уклаўшы, невялікую суму, можна ў
досыць кароткі тэрмін вярнуць інвэста�
ваньне ў 5�6 кроць. Выбар галіны прода�
жаў залежыць ад вас, гэта можа быць
касмэтыка, ювелірныя вырабы, музыч�
ныя інструмэнты ці што яшчэ, але, безу�
моўна, найлепш заняцца тым таварам,
у якім вы разьбіраецеся. І хіба найпры�
бытковым гандлем ёсьць гандаль акцы�
ямі. Набіўшы руку і разабраўшыся ў
шчыгулах гандлю, можна дасягнуць уз�
роўню заробкаў 5�6 тысячаў у месяц,
працуючы ўсяго 2�3 гадзіны на дзень.
Для гэтага пажадана скончыць школу
трэйдараў, але ў сеціве ёсьць шмат да�
паможных фільмаў, якія дадуць ідэю,
як падступіцца і з чаго пачаць. Сп. Ана�
толь Цяценькін адказаў на пытаньні
прысутных і пагадзіўся прыватна адка�
заць на ўсе асабістыя звароты. 

Затым слова ўзяў сп. Раман Стэфа�
новіч, ён скончыў юрфак БДУ ў Мен�
ску. У ЗША перш жыў у Маямі, займаў�
ся кансалтынгам і цяпер зьяўляецца
агентам па нерухомасьці, спэцыялізуец�
ца на фліпінгу – пакупцы й продажы да�
моў, якія адбіраюцца банкамі за даўгі,
рэалізуюцца з аўкцыёнаў, рамантуюц�
ца пакупнікамі з мэтаю далейшага про�
дажу. Але акцэнтам свайго выступу сп.
Стэфановіч зрабіў пытаньне прафэсій�
най адаптацыі спэцыялістаў зь Беларусі
ў прававой сфэры. Ён адзначыў адрозь�
неньні паміж ліцэнзаваным юрыстам і
проста юрыстам, што мае прававыя ве�
ды, але ня мае ліцэнзіі. Такім чынам,
пытаньне ва ўзроўні адукацыі. Bachelor
гэта яшчэ не юрыст, а Master of Law
хоць і юрыст, але ня мае права практы�
каваць, бо мусіць яшчэ здаць экзамэн
на адваката, the bar exam. Дзеля таго
што беларускія юрыдычныя дыплёмы не
настрыфікуюцца ў ЗША аўтаматычна,
трэба ведаць пасьлядоўнасьць крокаў,
як скарыстаць свой наяўны дыплём, і
якія дадатковыя меры трэбы прыняць.
У асноўным усё адбываецца праз на�
быцьцё ступені майстра права, якую
можна здабыць за год. Кашт, прыклад�
на, 45 тыс., у залежнасьці ад навучаль�
най установы, але часта са свае кішэні
давядзецца выкласьці значна меней,
падаўшы на фінансавую дапамогу, ска�

рыстаўшы стыпэндыі й пазыкі. Затым
выступоўца падрабязна спыніўся на пра�
цэдуры паступленьня ў вышэйшыя на�
вучальныя ўстановы ЗША і пасьлядоў�
насьці bar exam. Выступоўца адказаў на
пытаньні прысутных і пагадзіўся пры�
ватна пагутарыць з усім жадаючым. 

Сп. Віктар Едзіновіч распавёў пра
свой досьвед пошуку спэцыяльнасьцяў
і працы на гарадзкую адміністрацыю
Нью�Ёрку. Ён адзначыў, што некаторыя
добра аплочваныя спэцыяльнасьці не па�
трабуюць шмат падрыхтоўкі і ёсьць
прывабныя ў пляне заробку і пэнсыйна�
га забясьпечаньня. Трэба выбіраць спэ�
цыяльнасьці больш знаёмыя канкрэтнай
асобе, потым перагледзець расклад іс�
пытаў па пажаданых спэцыяльнасьцях.
Іспыты і падрыхтоўка да іх звычайна
нескладаныя, існуюць курсы і розныя
дапаможнікі. У сеціве, а таксама ў
прафсаюзнай газэце “The Chef”, можна
знайсьці расклад іспытаў на бягучы
год. Пасьля праходжаньня іспыту чала�
век ставіцца ў чаргу ў залежнасьці ад
выніку і чакае выклік на працу. Часам
гэта можа быць некалікі тыдняў ці ме�
сяцаў, часам – некалькі год, у залеж�
насьці ад спэцыяльнасьці й выніку іспы�
ту. Сп. Едзіновіч распавёў пра свой до�
сьвед сацыяльнага работніка і асаблі�
васьці працы з асобамі, якім патрабуец�
ца сацыяльная дапамога па разнастай�
ных праграмах. Сп. Едзіновіч адказаў
на пытаньні прысутных. 

Затым у разьдзеле “Рознае” прагу�
чэлі аб’явы й паведамленьні, адбыліся
знаёмствы з гасьцямі сходу, пасьля ча�
го ў неафіцыйнай атмасфэры прысут�
ныя мелі нагоду калегавацца зь земля�
камі пры сьціплых пачастунках.

Віталь ЗАЙКААнатоль Цяценькін

Раман Стэфановіч

Канцэртны тур Лявона Вольскага ў Амэрыцы

Уканцы насычанага і прадуктыў�
нага 2016 года, заснавальнікі
беларуска�амэрыканскага пра�

екту “Dzed Baradzed” пры падтрымцы
Беларуска�Амэрыканскага Згуртавань�
ня “Пагоня” арганізавалі, да гадавіны
заснаваньня праекту, канцэрт вядома�
га беларускага рок�музыкі Лявона
Вольскага (падрабязна ў №1 (611). 

Пасьля люднага і пасьпяховага
канцэрту ў Нью�Ёрку 11 сьнежня ле�
тась на наступны дзень легендарны му�
зыка выступіў з канцэртам у сталіцы
ЗША. Безмоўна, фармат выступу ў Ва�
шыгтоне значна адрозьніваўся ад нью�
ёркскага. Гэтая падзея там зацікавіла,
як беларускую, так і амэрыканскую
аўдыторыю. Сустрэча зь Лявонам
Вольскім адбылася ў Нацыянальнай
Фундацыі за Дэмакратыю (National
Endowment of Democracy). Напачатку
ў беларускага музыкі ўзяў інтэрвію
венгерскі дыплямат Андрас Сымоный,
сам у мінулым рок�музыка. Усе пытань�
ні, што ён задаваў, былі на тэму ролі не�
залежнага мастацтва і культуры ў кан�
тэксьце барацьбы за дэмакратыю ў Бе�
ларусі. Першыя 10 хвілін атмасфэра
была досыць афіцыйная, але хутка на�
пружанне спала, і аўдыторыя шчыра
дзякавала воплескамі беларускаму вы�
канаўцу. Прагучалі найбольш папуляр�
ныя гіты сольнай творчасці Лявона і вя�
домыя песьні гурта “NRM”. Пасьля
выступу амэрыканцы стаялі ў чарзе па
дыскі сьпевака. 

Другі міні�канцэрт Лявона Воль�
скага ў сталіцы Злучаных Штатаў ад�
быўся 14 сьнежня на кватэры Франака
Вячоркі. Па словах прысутных, кватэр�
нік атрымаўся вельмі душэўным. У той
вечар прыйшлі выключна беларусы,
што жывуць і працуюць ў Вашынгтоне,
якія даўно не зьбіраліся разам з такой
выдатнай нагоды, як прыезд беларус�
кай зоркі.

Наступным горадам у гэтым туры
быў “Чыкага, і толькі Чыкага”. Бела�
руская грамада ў халодным і ветраным
горадзе на беразе вялізнага Мічыгана
вельмі цёпла і шчыра сустракала доўга�
чаканую рок�зорку . Канцэрт адбыўся ў
грамадзкай залі царквы сьв. Юра. На
канцэрт, не зважаючы на сьнежны бу�
ран, прыехалі беларусы зь Мінэсоты і
Вісконсына. 

Кожны з гэтых амэрыканскіх гора�
доў уразіў беларускага музыку па�свой�
му, і перад кожным выступам ён хваля�
ваўся, каб аўдыторыі спадабаўся ягоны
выступ. Шчырасьць сьпевака і ягоную
адкрытасьць немагчыма не адзначыць.
Вельмі б хацелася, каб наш выбітны му�

зыка часьцей наведваў ЗША са сваімі
канцэртамі. 

Ад імя арганізатараў праекту “Dzed
Baradzed” я хачу падзякаваць Беларус�
ка�Амэрыканскаму Згуртаваньню “Па�
гоня” за дапамогу і падтрымку, асаблі�
ва сп. Віталю Зайку, а таксама сп�ву
Сокалавых (Сяржуку, Ганьне, Сьве�
тавіду, Славаміру). 

Дзякуючы высілкам нашых земля�
коў, а менавіта, супрацоўніцы Нацыя�
нальнай Фундацыі за Дэмакратыю Воль�
зе Тарасавай, грамадзкаму актывісту і
журналісту Франаку Вячорку і засна�

вальніцы інтэрнэт�плятформы kyky.org
Дар’і Муцявінай, адбыўся канцэрт Ля�
вона Вольскага ў Вашынгтоне. 

Шчыры дзякуй беларускай грама�
дзе ў Чыкага за арганізацыю канцэрта ў
іхным горадзе, а асабіста сп�ні Жане
Чарняўскай. 

Сачыце за навінамі і новымі імпрэ�
замі ў фэйсбук�суполках “Беларусы
ЗША. Разам лягчэй”, “Беларуска�Амэ�
рыканскае Згуртаваньне “Пагоня“,
“Belarusians In Chicago” і “Belarusians
in Washington DC Metro area”.

Ганна ШАРКО

Канцэрт у Чыкага

Гутарка перад выступам у Вашыгтоне

612.qxd  1/23/2017  2:46 AM  Page 3 (3,1)



А. Бабкоў . . . . . . . . . . . . . . . . . . . . .30
К. Верабей  . . . . . . . . . . . . . . . . . . .30
В. Едзіновіч  . . . . . . . . . . . . . . . . . .30
А. Курушка . . . . . . . . . . . . . . . . . . .30
З. Мотуз  . . . . . . . . . . . . . . . . . . . . . .30
С. Мядзьведзеў  . . . . . . . . . . . . . .30
А. Пранцэвіч . . . . . . . . . . . . . . . . .30
Л. і П. Рыжыя . . . . . . . . . . . . . . . .30 
В. Сьпеталюн  . . . . . . . . . . . . . . . .30
А. Тараненка . . . . . . . . . . . . . . . . .30
Ю. Шкода . . . . . . . . . . . . . . . . . . . .30
А. Якубенка . . . . . . . . . . . . . . . . . .30

Шчыры дзякуй! 

Уплаты ў Згуртаваньне
“Пагоня” шліце на адрас:

PP..  OO..  BBooxx  557722
NNeeww  YYoorrkk,,  NNYY  1100111133

Чэкі выпісвайце на імя скарб4
ніка VViikkttaarr  YYeeddzziinnoovviicchh..

Ахвяравалі на выданьне бюлетэня
Весткі й ПаведамленьніВесткі й Паведамленьні ::

Электронны варыянт бюлетэня можна знайсьці ў інтэрнэце на сайце e�krama.com

Наступны сходНаступны сход
Беларуска-Амэрыканскага

Згуртаваньня “ПАГОНЯ”
адбудзецца ў суботу 11-га люта-
га 2017 года на Мангэтане ў
Доме Маракоў па адрасу:
Seafarers and International House 

123 East 15th Street 
New York, NY 10003.

Даезд цягнікамі падземкі L, N, Q,
R, W, 4, 5, 6 да прыпынка Union
Square.

Будынак знаходзіцца адзін блёк
на ўсход ад Union Square па 15-й
вуліцы на скрыжаваньні з Irving
Place.

Заля сходаў на 2-м паверсе.
Пачатак: а 6-й гадзіне вечара.

-------------------
Аб месцы і часе правядзеньня

сходаў ды іншых імпрэзаў, ладжа-
ных Згуртаваньнем “Пагоня”, мож-
на даведацца, наведаўшы сайт
pahonia.com

Падпісацца на бюлетэнь можна
даслаўшы ў рэдакцыю аплату гада-
вой падпіскі ($30) на адрас:

Marat Klakotski
P. O. Box 3225

Farmingdale, NY 11735
Чэкі выпісвайце на імя скарбніка

“Пагоні”Viktar Yedzinovich.
Падпіску таксама можна афор-

міць на сайце www.e�krama.com

А. Бабкоў  . . . . . . . . . . . . . . . . . . . . .60
С. Барысенка . . . . . . . . . . . . . . . . .60
В. Едзіовіч . . . . . . . . . . . . . . . . . . . .60
Н. Лазоўская  . . . . . . . . . . . . . . . . .60
З. Мотуз  . . . . . . . . . . . . . . . . . . . . . .60
С. Мядзьведзеў . . . . . . . . . . . . . . .60
В. Сьпеталюн . . . . . . . . . . . . . . . . .60
А. Тараненка  . . . . . . . . . . . . . . . . .60
Ю. Шкода  . . . . . . . . . . . . . . . . . . . .60
А. Якубенка  . . . . . . . . . . . . . . . . . .60 

Усім шчыры дзякуй! 

Уплаты ў Згуртаваньне
ÑÑêêëëààääêê³³  éé  ààõõââÿÿððààââààííüüíí³³::

“ Г а л г“ Г а л г а т н я  п р а  З ы Ш ы А ”а т н я  п р а  З ы Ш ы А ”

УАмэрыцы, а цяпер ужо ва ўсім
сьвеце, вельмі папулярнымі
сталі праграмы тыпу „pranks”,

у якіх палохаюць, разыгрываюць або ро�
бяць нейкія іншыя “жарты”. Жартамі іх
можна назваць умоўна, бо звычайна
яны маюць даволі рэзкі і злосны харак�
тар. А помніце, як у дзяцінстве
дарослыя вучылі, што нельга па�
лохаць іншых, бо з гэтага могуць
быць самыя дрэнныя наступс�
твы? У нашай культуры не пры�
нята палохаць, бо дзіця можа па�
чаць заікацца, мачыцца, баяцца,
ці гэта нейкім іншым чынам дрэн�
на адаб’ецца на ягонай псыхіцы.
У нас не прынята злосна жарта�
ваць над іншымі, іронію і сарказм
мы ахвотней скіроўваем на саміх
сябе. У нейкім сэнсе нашае выха�
ваньне несумяшчальнае з сучас�
ным сьветам, і добра, калі чала�
век гэта разумее і робіць з гэтага сваю
перавагу, а не недахоп.

Калі дзіця, што натуральна, спраба�
вала разыграць дарослых, тыя стараліся
апавесьці павучальную казку пра зайца,
які без патрэбы клікаў на дапамогу да
часу, пакуль ніхто яму ўжо ня верыў. А
калі зьявілася сапраўдная пагроза, то

ніхто ўжо на ягоныя заклікі не рэага�
ваў. Гэтак заяц зрабіўся абедам для ваў�
ка. Ну, пэрсанажы маглі быць іншыя,
але навука збольшага зразумелая, адна
і тая ж – не пляці абы чаго (не кажы
дурнога), не дурніся (не рабі дурнога) і
не выранджайся (ня строй дурнога). 

А што зрабілася з нашым маладымі
матулямі, якія, падхапіўшы новыя тэн�
дэнцыі, тут жа пасьля родаў запампоў�
ваюць у сацыяльныя сеткі фатаздымкі
сваіх дзяцей? Куды дзелася шматвека�
вая асьцярожнасьць у гэтай сфэры?
Іхныя маткі і бабулі завязвалі на дзіця�
чай калысцы або вазку чырвоную стуж�

ку, рабілі іншыя практычныя захады,
рытуалы і замовы, каб адагнаць дрэнны
позірк, каб абараніць безабароннае
стварэньне ад суроку. Ня раз чуў пра вы�
падкі, калі родная бабуля або цётка па�
зьбягала кантакту з малым, пакуль тое
не падрасьце, не ўзмацуецца, каб, ня
дай Бог, яму выпадкова не нашкодзіць
няўдала прамоўленым словам, лішнім
камплімэнтам, празьмерным ахканьнем

і войканьнем. Цьху�цьху�цьху на
цябе, дзіцятка... А цяпер малое
трапляе на вочы ўсяго сьвету як
на канвэер. Многія ўжо разву�
чыліся берагчы сваё, згубілі тое,
што было інстынктыўным і на�
ват генэтычным. 

У беларускай традыцыі ні�
колі не было ніякага дня дурня,
між іншым, дня з найбольшай
колькасьцю імяніньнікаў. У нас
моладзь дурэла ня 1�га кра�
савіка (Prima aprilis), у даўней�
шы першы дзень года, а ў ноч на
Купальле. І было гэта вясёлае,

гарэзьлівае і “чаканае” шкодніцтва, як
частка цэлага шэрагу рытуалаў. Без
цкаваньня, лютасьці і тролінгу. Сам
факт, што дзень жартаў у нас зьвязаны
з днём каханьня, ужо гаворыць сам за
сябе. Таму з агнём не жартуйце і вадзе
ня верце. 

Віталь ВОРАНАЎ

Хто гуляе з агнём, дагуляецца да попелу 

Паважаныя А. Андрэеў, А. Бабкоў,
А. Касьцюк, калі ласка, паведаміце
рэдакцыі вашыя дакладныя пашто-
выя адрасы.

